
Ullormut oqaluuserisassanut nassuiaat.
(Inatsisartut Siulittaasoqarfiat)

Immikkoortoq 103,  Atuarfik pillugu Inatsisartut  peqqussutaat nr. 8, 21. maj  2002-meersup 
allanngortinneqarnissaa pillugu Atuarfitsialammi tuluit oqaasiisa atuartitsissutigineqartarnerat 
qallunaat  oqaasiitulli  1.  klassimiit  aallartittalernissaat anguniarlugu  Naalakkersuisut 
suliniuteqaqqullugit  peqquneqarnissaannik Inatsisartut  aalajangiiffigisassaattut  siunnersuut , 
ullormut  oqaluuserisassanit  peerneqarpoq.  Immikkoortoq  oqaluuserisassanut 
kingusinnerusukkut ilanngunneqassaaq.

Ulloq 22. oktober 2009-mi ataatsimiinneq nal. 10.00 aallartissaaq.

Immikkoortoq 59, Pisortanit pensionisiat  pillugit Inatsisartut Peqqussutaata nr. 4-ip, 7. maj 
2007-imeersup  kingusinnerpaamik  2010-imi  upernaakkut  inatsisartut  ataatsimiinnissaanni 
2010-imi  atulersussamik  allannguutissamik  Naalakkersuisut  saqqummeeqqullugit 
peqquneqarnissaannik  inatsisartunut  aalajangiiffigisassatut  siunnersuut,  tamatuma  kingorna 
kisimiittunut  tunniunneqartartut  utoqqalinersiat  annerpaat  siusinaartumik  pensionisialinnut 
tamanut atuutsinneqalissapput, taassuma saniatigut siusinaartumik pensionisiat inooqatigisap 
aapparisalluunniit  isertitaasa  kingunerisaanik  ikilisinneqarsinnaajunnaassapput,  ullumi 
ataatsimiinnermi  immikkoortoq  44  aamma  55-imut  ilanngunnagu  immikkoortilluguli 
oqaluuserineqassaaq.

